
Thema:
Gadewch i Ni Greu Rhyngrwyd Gwell Gyda’n Gilydd.

Gwybodaeth Gefndir:

Amlygwyd gan rwydwaith INSAFE bod y thema hon yn hynod berthnasol yng
nghymdeithas newidiol heddiw, sydd a gallu technolegol. Eleni, mae plant a phobl ifanc
yn cael eu hannog i ystyried sut gall eu hymddygiad a’u gweithrediadau gyfrannu at
wneud y rhyngrwyd yn lle gwell. Cant eu hannog i ddathlu agweddau cadarnhaol y
rhyngrwyd ac ystyried beth mwy y gallan nhw ei wneud a beth mwy y gall oedolion a
diwydiant y rhyngrwyd ei wneud, i barhau i wneud pethau’n well.

Sleid 1:

Mae’r gwasanaeth hwn ar gyfer Diwrnod Defnyddio’r Rhyngrwyd yn Fwy Diogel. Cynhelir
Diwrnod Defnyddio’r Rhyngrwyd yn Fwy Diogel yn y DU gan UK Safer Internet Centre —
sy’n cynnwys Childnet International, y South West Grid for Learning a’r Internet Watch
Foundation. Eleni, y thema yw, ‘Gadewch i Ni Greu Rhyngrwyd Gwell Gyda’'n Gilydd.

Heddiw, rydym yn mynd i fod yn ystyried y thema a gweld sut y gallwn greu rhyngrwyd
gwell. Byddwn yn edrych ar yr hyn rydych yn ei wneud ar-lein, a beth allech fod yn hoffi
ei greu ar-lein. Byddwn hefyd yn archwilio eich 6l-troed digidol, a sut gall yr hyn rydych
chi’'n ei wneud, gyfrannu at wneud y rhyngrwyd yn lle gwell, hwyl a mwy cadarnhaol.

Sleid 2:

Rwy’n siwr bod llawer ohonoch yn yr ystafell hon yn defnyddio rhai, neu efallai pob un,
o’r gwasanaethau hyn, i greu a rhannu eich cynnwys eich hun. Pa safleoedd a
gwasanaethau rydych chi’'n eu defnyddio i rannu eich cynnwys eich hun? A oes unrhyw
un yn defnyddio rhai gwahanol i’r rhai sydd ar y sgrin? (Gofynnwch i'r gynulleidfa rannu’r
safleoedd y maent yn eu defnyddio).

Sleid 3:

Ydych chi wedi creu eich cerddoriaeth eich hun a’i roi ar-lein? A oes rhywun wedi creu
ap? Neu wedi creu gém neu wefan? (Gallech wastad gofyn i wirfoddolwyr rannu ychydig
o wybodaeth am eu creadigaethau).

Credaf ein bod ni wedi sefydlu y gall y rhyngrwyd fod yn lle sy’n caniatau i ni fod yn
greadigol. Efallai mai un ohonoch chi fydd yn achosi cyffro nesaf y rhyngrwyd neu’n
gwneud eich miliynau yn creu ap ardderchog sy’n gwneud ein bywydau ychydig yn haws.

Sleid 4:

Fodd bynnag, heddiw, mae angen i ni ystyried sut gallwn ddefnyddio’r creadigrwydd
hwn i wneud y rhyngrwyd yn lle gwell. Sut gallai’r rhyngrwyd fod yn well yn eich barn
chi?

Holwch y gynulleidfa am syniadau — a ddylai fod yn fwy diogel? A ddylai fod mwy o
bethau ar gael i'w gwneud? Sut gallwn atal seibrbwlio? A yw popeth ar-lein yn neis?

Sleid 5:

Roedd gennych rai awgrymiadau gwych, ac rwyf o’r farn ei bod hi’'n bwysig ein bod ni'n
cydnabod bod gennym ni oll gyfrifoldeb i greu rhyngrwyd gwell yn y dyfodol. Un ffordd o
wneud hyn yw creu 6l-troed cadarnhaol ar-lein.

Mae eich 6l-troed digidol yn rhywbeth rydych yn ei greu bob dydd, sef y marc rydych yn
ei adael wrth ddefnyddio’r rhyngrwyd a gall ffurfio eich enw da ar-lein. Gall eich 6l-troed
digidol fod yn gadarnhaol neu’n negyddol, a ffurfio sut mae pobl yn eich gweld chi nawr
neu yn y dyfodol.

Sleid 6:

Dyma rai pethau y dylech eu hystyried o ran creu 6l-troed ar-lein cadarnhaol.

Ystyriwch sut rydych yn ymddwyn ar-lein. A ydych chi’n trin pobl eraill 8 pharch? A ydych
chi’n falch o’ch holl gynnwys ar-lein? Petawn i’'n agor eich proffil Facebook neu Twitter,
ac yn ei ddangos ar y sgrin i’r holl staff, a fyddech chi’n hapus iddyn nhw weld eich
cynnwys neu a fyddech yn teimlo’n annifyr neu’n pryderu? Ydych chi’n gwybod sut i
adrodd ynglyn a rhywbeth ymosodol rydych wedi’i weld neu rywun yn bod yn ymosodol
ar-lein?

Mae’n bwysig iawn hefyd eich bod yn deall bod cyfreithiau sy’'n gymwys i’r byd ar-lein. O
ran lawrlwytho ffilmiau a cherddoriaeth, ydych chi’n dewis gwneud hynny’n gyfreithiol?
Hefyd, mae’n bwysig ystyried sut rydych yn rhyngweithio ar-lein a gyda phwy rydych yn
rhyngweithio.

Sleid 7:

Rwy’n mynd i orffen trwy roi’r rhestr wirio fer hon i chi er mwyn i chi allu myfyrio ar yr
hyn rydych yn mynd i'w wneud i greu rhyngrwyd gwell.

-Adrodd unrhyw beth sy’n eich pryderu neu eich cynhyrfu chi ar-lein

-Bod yn ymwybodol o’r cyfreithiau sy’'n ymwneud &’ch ymddygiad ar-lein

-Meddyliwch cyn i chi bostio

-Gwnewch yn siwr eich bod chi’n gadael 6l-troed digidol cadarnhaol - meddyliwch am yr
holl bethau rhyfeddol y gwnaethoch eu rhannu gyda ni ar ddechrau’r cyflwyniad hwn. Y
pethau hyn fydd yn cyfrannu at ryngrwyd gwell yn y dyfodol.

| ddarganfod mwy am greu rhyngrwyd gwell, ewch i wefan UK Safer Internet Centre.

Funded by
Welsh Government

G | e & SAFER INTERNET DAY 2014

Let's create a better internet together




